
	1. Ֆինանսների նախարարություն
	14.11.2022թ.

	
	№ 01/11-4/19715-2022

	Դիտողություններ և առաջարկություններ չունի:
	

	2. Էկոնոմիկայի նախարարություն
	21.11.2022թ.

	
	№ 01/18845-2022

	Որոշման նախագծի հավելվածում.
1. 524 -րդ կետում «ինչը սահմանվում է ստանդարտներով» բառերը փոխարինել «ԵԱՏՄ 2011 թվականի հոկտեմբերի 18-ի № 825 որոշմամբ հաստատված «Պայթունավտանգ միջավայրերում աշխատող սարքավորումների անվտանգության մասին» (ՄՄ ՏԿ 012/2011) տեխնիկական կանոնակարգի պահանջներով» բառերով,
	Ընդունվել է:
Խմբագրվել է:

	2. 568-րդ կետում «ԳՕՍՏ 10362-76» ստանդարտը անհրաժեշտ է փոխարինել «ԳՕՍՏ 10362-2017» ստանդարտով,
	Ընդունվել է:

	3. 575-րդ կետում «ԳՕՍՏ 9.602-89» ստանդարտը անհրաժեշտ է փոխարինել «ԳՕՍՏ 9.602-2016» ստանդարտով։
	Խմբագրվել է:

	4. Հստակեցման անհրաժեշտություն ունեն «որակի հավաստագրեր», «խողովակների հավաստագրեր կամ դրանց պատճեններ», «հավաստագրեր կամ հավաստագրված խմբաքանակին պատկանելությունը հաստատող տեղեկանքներ», «որակի հավաստագրեր (սերտիֆիկատներ) կամ որակը հաստատող այլ փաստաթղթեր» եզրույթները։
	Չի ընդունվել:
Դիտողությունն անհասկանալի է:

	5. 778-րդ կետը վերանայման անհրաժեշտություն ունի, մասնավորապես նախագծով նշված չափման միջոցները (Զսպանակային, մեմբրանային և սիլֆոնային ճնշաչափերը) ՀՀ օրենսդրությամբ սահմանված կարգով պետք է ենթարկվեն ստուգաչափման
	Ընդունվել է:
Խմբագրվել է:

	6. Հարկ ենք համարում նշել նաև, որ կից ներկայացված Նախագծերի բոլոր հավելվածներում վկայակոչված չափման միջոցները ենթակա են պետական չափագիտական հսկողության՝ համաձայն «Չափումների միասնականության ապահովման մասին» ՀՀ օրենքի։
	Ընդունվել է:
Խմբագրվել է:

	7. Առաջարկում ենք բոլոր նախագծերի 2-րդ կետերում Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» № 634-Ն որոշման նշված ենթակետերն ուժը կորցրած ճանաչել՝ հղում անելով ոչ միայն այդ որոշումների 1-ին, այլ համապատասխանաբար նաև նույն որոշումների 2-րդ կետերին։
	Ընդունվել է:
Խմբագրվել է:

	3. Շրջակա միջավայրի նախարարություն
	18.11.2022թ.

	
	№ 1/09.5/14852-2022

	Դիտողություններ և առաջարկություններ չունի:
	

	4. Արտակարգ իրավիճակների նախարարություն
	18.11.2022թ.

	
	№ 01/01.1/7935-2022

	Դիտողություններ և առաջարկություններ չունի:
	

	5. Բարձր տեխնոլոգիական արդյունաբերության նախարարություն
	09.11.2022թ.

	
	№ 01/12/9458-2022

	Դիտողություններ և առաջարկություններ չունի:
	

	6. Առողջապահության նախարարություն
	16.11.2022թ

	
	№ ԱԱ/04/27427-2022

	Որոշման նախագծով հաստատվող Հավելվածի վերաբերյալ առաջարկում եմ.
1. 872-րդ կետի «ա» ենթակետը խմբագրել, հաշվի առնելով, որ շենքերում կատարվող էլեկտրաաղեղային եռակցման մշտական աշխատանքներին և շինություններին ներկայացվող պահանջները սանիտարական կանոններով և նորմերով չեն կարող սահմանվել,
	Ընդունվել է:
Խմբագրվել է:

	Որոշման նախագծով հաստատվող Հավելվածի վերաբերյալ առաջարկում եմ.
2. 872-րդ կետի «ա» ենթակետը խմբագրել, հաշվի առնելով, որ շենքերում կատարվող էլեկտրաաղեղային եռակցման մշտական աշխատանքներին և շինություններին ներկայացվող պահանջները սանիտարական կանոններով և նորմերով չեն կարող սահմանվել,
	Ընդունվել է:
Խմբագրվել է:

	7. Քաղաքաշինության կոմիտե
	22.11.2022թ.

	
	№ 01/14.2/12915-2022

	Որոշման նախագծի վերաբերյալ.
1.  25-րդ, 140-րդ, 167-րդ, 178-րդ, 186-րդ, 243-րդ, 289-րդ, 293-րդ, 330-րդ,  384-րդ, 474-րդ, 477-րդ, 554-րդ, 563-րդ և 574-րդ կետերում «քաղաքաշինության բնագավառում Հայաստանի Հանրապետության պետական կառավարման լիազոր մարմնի կողմից հաստատված 2004 թվականի մարտի 26-ի «ՀՀՇՆ IV-12.03.01-04 «Գազաբաշխիչ համակարգեր» շինարարական նորմերը հաստատելու մասին» N 29-Ն հրամանի պահանջներին» բառերը փոխարինել «ՀՀ քաղաքաշինության նախարարի 2004 թվականի մարտի 26-ի N 29-Ն հրամանով հաստատված ՀՀՇՆ IV-12.03.01-04 «Գազաբաշխիչ համակարգեր» շինարարական նորմերի պահանջներին» բառերով,
	Ընդունվել է:
Խմբագրվել է:

	2.  193-րդ կետում «Հայաստանի Հանրապետության պետական կառավարման լիազոր մարմնի կողմից հաստատված 2004 թվականի օգոստոսի 4-ի «ՀՀՇՆ IV-12.02.01-04 «Ջեռուցման, օդափոխման և օդի լավորակման» շինարարական նորմերը հաստատելու մասին» N 83-Ն հրամանի պահանջներին» բառերը փոխարինել «ՀՀ քաղաքաշինության նախարարի 2004 թվականի օգոստոսի 4-ի N 83-Ն հրամանով հաստատված ՀՀՇՆ IV-12.02.01-04 «Ջեռուցման, օդափոխման և օդի լավորակման» շինարարական նորմերի պահանջներին» բառերով, 
	Ընդունվել է:
Խմբագրվել է:

	3. 477-րդ կետում վկայակոչված «ՍՆԻՊ 68.13330.2017» նորմերը ՀՀ տարածքում չեն գործում, 
	Ընդունվել է:
Խմբագրվել է:

	4. 864-րդ և 903-րդ կետերում «ՍՆԻՊ III-4-80 «Անվտանգության տեխնիկան շինարարությունում» բառերը փոխարինել «ՀՀ քաղաքաշինության կոմիտեի նախագահի 2022 թվականի օգոստոսի 26-ի N 21-Ն հրամանով հաստատված ՀՀՇՆ 13-02-2022 «Անվտանգության տեխնիկա շինարարությունում» շինարարական նորմերի պահանջներով» բառերով:
	Ընդունվել է:
Խմբագրվել է:

	5.  Հավելվածներում վկայակոչված փաստաթղթերը պետք է համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասին, որի համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
	Ընդունվել է:
Խմբագրվել է:

	8. Հանրային ծառայությունները կարգավորող հանձնաժողով
	18.11.2022թ.

	
	№ ԳԲ/34.4-Մ2-8/4015

	1. Որոշման նախագծերում հստակեցված չէ «կազմակերպության ստանդարտ» հասկացությունը:
	Չի ընդունվել:
Հստակեցման կարիք չունի, քանի որ տեքստային մասում հստակ հասկացվում է, որ խոսքը վերաբերում է այն կազմակերպություններին, որոնք իրենց տեխնիկական գործունությամբ առնչվում են ՏԿ-ին:

	2. Որոշման նախագծերում նշված չէ գազասպառման համակարգերում իրականացվող տեխնիկական սպասարկման աշխատանքները իրականացնելու ժամանակահատվածները, ինչպես նաև նախագծերի և տեխնիկական պայմանների խախտման արդյունքում գազամատակարարման ընդհատումների և վերականգման կարգավորումները:
	Չի ընդունվել:
Քանի որ նախագիծը վերաբերվում է գազաբաշխման համակարգերի անվտանգությանն ու շահագործմանը, ինչը որևէ կերպ չի կարող առնչվել գազասպառման համակարգերի տեխնիկական սպասարկման տեխնիկական պայմանների խախտմանը, իսկ գազամատակարարման ընդհատումների և վերականգնման գործունեությունը ԳՄՕԿ-ի կարգավորման խնդիրն է:

	3. Մայրուղային գազատարների տեխնիկական շահագործման կանոնների նախագծի 185-րդ կետի և գազի տնտեսությունում տարրերի տեխնիկական շահագործման կանոնների ու աշխատանքի անվտանգության պահանջների կարգի նախագծի 3-րդ գլխի 1-ին կետի «գ» պարբերության համաձայն՝ ընթացիկ նորոգման աշխատանքների կատարման համար անհրաժեշտ նյութածախսերի նվազագույն տեսակարար նորմերը մշակվում և հաստատվում են կազմակերպության կողմից` համաձայնեցնելով էներգետիկայի բնագավառի ՀՀ կառավարության լիազորած մարմնի հետ: Ընդ որում, ամրագրվել է նաև, որ դրանց պարտադիր կատարման դեպքում է միայն հնարավոր ապահովել շահագործման անվտանգության մակարդակը։ Նշված դրույթները նույնությամբ ամրագրված են նաև ՀՀ կառավարության 2004թ. հոկտեմբերի 29-ի №1843-Ն և 2007թ. նոյեմբերի 8-ի №1438-Ն որոշումներով հաստատված գործող տեխնիկական կանոնակարգերում, որոնց հիման վրա էլ մինչև օրս գործում են ՀՀ էներգետիկայի նախարարության համաձայնությամբ «Գազպրոմ Արմենիա» ՓԲԸ-ի 29.12.2007թ. №116 և №117 հրամաններով հաստատված գազաբաշխման համակարգի և մայրուղային գազատարների շահագործման (սպասարկման և ընթացիկ նորոգման) ծախսերի նորմատիվները։ Նշված նորմատիվների հաստատումից հետո անցել է շուրջ 15 տարի և այդ ընթացքում գազամատակարարման համակարգում տեղի են ունեցել զգալի փոփոխություններ, որոնք կարող էին ազդել նորմատիվների հիմքում ընկած ելակետային մեծությունների վրա, ինչով պայմանավորված էլ հանձնաժողովը դեռևս իր 13.04.2020թ. №ԳԲ/34.3-Ղ4-1/1290-20 գրությամբ հարց էր բարձրացրել դրանց վերանայման անհրաժեշտության վերաբերյալ։ Բացի այդ խնդրահարույց է նաև նշված նորմատիվների հաստատումը ամբողջությամբ մատակարար կազմակերպության իրավասության տիրույթում թողնելը՝ առանց ՀՀ կառավարության որոշմամբ հաստատվող տեխնիկական շահագործման կանոններով առնվազն նվազագույն չափանիշներ սահմանելու։ Մյուս կողմից, անհրաժեշտ նյութածախսերի նվազագույն տեսակարար նորմերի կատարումը նշվում է որպես գազամատակարարման համակարգի շահագործման անվտանգության մակարդակի ապահովման պարտադիր պայման, մինչդեռ դրանք սպառողներին վաճառվող բնական գազի սակագների հաշվարկներում ներառելու և մատակարարի կողմից փաստացի ամբողջ ծավալով չիրականացնելու դեպքում վերջինիս նկատմամբ որևէ պատասխանատվության միջոցներ չեն նախատեսվում։ Այս առնչությամբ տեղեկացնում ենք, որ 2016 թվականից սկսած բնական գազի սակագների հաշվարկներում ներառված տարեկան ավելի քան 4 մլրդ դրամի նյութական ծախսերը փաստացի զգալիորեն թերակատարվել են։ Ուստի, քննարկման կարիք ունի գազամատակարարման համակարգում ընթացիկ նորոգման աշխատանքների կատարման համար անհրաժեշտ նյութածախսերի նորմերը տեխնիկական վերահսկողություն իրականացնող պետական մարմնի կողմից հաստատելու կամ որոշակի նվազագույն չափանիշներ ՀՀ կառավարության որոշմամբ հաստատվող տեխնիկական շահագործման կանոններում ամրագրելու մոտեցումները, ինչպես նաև գործող նորմերի վերանայման և նորմերով հաշվարկված ծախսը ամբողջ ծավալով չիրականացնելու դեպքում պատասխանատվության միջոցներ նախատեսելու հարցերը։
Նշվածի վերաբերյալ Ձեզ տեղեկացվել էր նաև ՀՀ հանրային ծառայությունները կարգավորող հանձնաժողովի 2022 թվականի մայիսի 20-ին NԳԲ/34.4-Մ2-8/1598-2022 գրությամբ:
	Ընդունվել է մասնակի։
Քանի որ ընթացիկ նորոգման բնույթի աշխատանքների կատարման համար նորմերի մշակումը և հաստատումը անհրաժեշտ է, որ իրականացնի համակարգը շահագործող կազմակերպությունը հաշվի առնելով համակարգի առկա տեխնիկական վիճակը:
Հաշվի առնելով նորմատիվներով սահմանված ցուցանիշների ուղղորդիչ բնույթը, ինչպես նաև փաստացի կատարվող աշխատանքների ծավալների պարբերականությունը, ըստ տարիների և ելնելով համակարգի առկա տեխնիկական վիճակից ու արտադրական անհրաժեշտությունից գտնում ենք նվազագույն չափանիշներ սահմանելը ոչ նպատակահարմար, իսկ պատասխանատվության միջոցների առումով, ապա դրանք նախատեսված են այլ նորմատիվ իրավական ակտերով:
Համաձայնությունների հարցը ենթակա է կանոնակարգման լիազոր մարմնի կողմից՝ համաձայնեցման ընթացքում:
Ինչ վերաբերվում է գազաբաշխման համակարգի և մայրուղային գազատարների շահագործման (սպասարկման և ընթացիկ նորոգման) ծախսերի նորմատիվների վերանայմանը, ապա համաձայն Հանձնաժողովի 13.04.2020թ. №ԳԲ/34.3-Ղ4-1/1290-20 գրության՝ նշված նորմատիվները Ընկերության պատվերով պայմանագրային հիմունքներով վերանայվել են այլ կազմակերության կողմից և ներկայացվել են Տարածքային կառավարման եւ ենթակառուցվածքների նախարարության դիտարկմանն ու համաձայնեցմանը։

	4. Որոշման նախագծերը համապատասխանեցնել օրենսդրական տեխնիկական կանոններին, ինչպես նաև որոշման նախագծերում որոշ դրույթներ անհրաժեշտ է խմբագրել:
	Ընդունվել է:
Խմբագրվել է:

	9. Քաղաքաշինության, տեխնիկական և հրդեհային անվտանգության տեսչական մարմին
	23.11.2022թ.

	
	№ ՔՏՄ/06․1․2/19397-22

	Դիտողություններ և առաջարկություններ չունի:
	

	10. Արդարադատության նախարարություն
	21.12.2022թ.

	
	№ 01/27.0.01/57197-2022

	1․Նախագծերի ընդունման իրավական հիմք նշված է «Էներգետիկայի մասին» օրենքի 5.1-րդ հոդվածի 2-րդ մասը, որի «ա» կետի համաձայն՝ կառավարության լիազորած մարմինն էներգետիկայի բնագավառում՝ մշակում և Հայաստանի Հանրապետության կառավարության հաստատմանն է ներկայացնում Հայաստանի Հանրապետության էներգետիկայի բնագավառի զարգացման ռազմավարական ծրագրերը: Սույն դեպքում, անհրաժեշտ է հստակ նշել 5.1-րդ հոդվածի 2-րդ մասի համապատասխան կետը, որին հղում է կատարվում:  
Միևնույն ժամանակ «Էներգետիկայի մասին» օրենքի 5.1-րդ հոդվածի 2-րդ մասի «բ» կետի համաձայն՝ Հայաստանի Հանրապետության կառավարության լիազորած մարմինն էներգետիկայի բնագավառում՝ մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները:
Սույն դրույթով, ըստ էության, համապատասխան մարմնին վերապահվում է նորմատիվ իրավական ակտերի, այդ թվում՝ էներգետիկ օբյեկտների շահագործման և անվտանգության կանոնների ու պահանջների մշակման լիազորություն, որով նաև սահմանվում է, որ նշված իրավական ակտերը ներկայացվում է Կառավարության հաստատմանը, սակայն դրանով Կառավարությանն ուղղակիորեն չի տրվում հիշյալ կանոնները հաստատելու լիազորություն։
	Ընդունվել է:
Խմբագրվել է: 

	2․«Գազաբաշխման համակարգի անվտանգության և շահագործման կանոնները հաստատելու, Հայաստանի Հանրապետության կառավարության մի շարք որոշումներն ուժը կորցրած ճանաչելու և 2021 թվականի ապրիլի 22-ի №634-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) նախաբանում «օրենքի 5.1-ին» և «օրենքի 33-րդ» բառերից առաջ անհրաժեշտ է հանել «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները: 
	Ընդունվել է:
Խմբագրվել է:

	3․Նախագիծ 2-ի 2-րդ կետում «1-ին և 2-րդ կետերի» բառերն անհրաժեշտ է փոխարինել «1-ին կետի» բառերով՝ հաշվի առնելով այն հանգամանքը, որ Հայաստանի Հանրապետության կառավարության 2021 թվականի ապրիլի 22-ի N 634-Ն որոշման 2-րդ կետը ենթակետ չունի:
	Ընդունվել է:
Խմբագրվել է:

	3․ Նախագիծ 2-ի 1-ին կետով հաստատվող հավելվածի (այսուհետ՝ Հավելված 2) կետերը ենթակետերն ու պարբերություններն անհրաժեշտ է համարակալել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝  ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Խմբագրվել է:

	4․ Հավելված 2-ի ողջ տեքստում ենթաօրենսդրական իրավական ակտերին հղում կատարելիս անհրաժեշտ է նշել դրանց կրճատ անվանումները՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 7-8-րդ մասերի պահանջները և նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի դրույթները:
	Ընդունվել է:
Խմբագրվել է:

	11. Վարչապետի աշխատակազմ
	19.01.2023թ.

	
	№02/12.4/1738-2023

	Իրավաբանական վարչություն

	1. Նախագծի հավելվածի 18-րդ կետի համաձայն՝ գազաբաշխման համակարգի անվտանգության և շահագործման կանոնների պահանջների և հրահանգների խախտման համար բանվորները կրում են պատասխանատվություն կազմակերպության ներքին կանոնակարգով և ՀՀ օրենքներով սահմանված կարգով, որտեղ խնդրահարույց ենք համարում բանվորների համար՝ կազմակերպության ներքին կանոնակարգով սահմանված կարգով պատասխանատվություն սահմանելու կանոնակարգումը՝ հաշվի առնելով այն, որ անձը պատասխանատվություն կարող է կրել միայն օրենքով սահմանված կարգով:
	Ընդունվել է:
Խմբագրվել է:

	2. Նախագծի հավելվածի 34-րդ կետի համաձայն՝ շենքերի հենքերը հատելու հատվածում (…) գազատարը, որպես կանոն, պետք է մեկուսացվի պողպատյա պատյանով: Թույլատրվում է այլ նյութերից պատրաստված պատյանների կիրառում, եթե դրանք համապատասխանում են ամրության և երկարակեցության պահանջներին, որտեղ, կարծում ենք, իրավական որոշակիության սկզբունքի տեսանկյունից հստակեցման անհրաժեշտություն ունի վերջին նախադասությունը՝ այլ նյութերից պատրաստված պատյանների մասով:
	Ընդունվել է:
Խմբագրվել է:



	3. Նախագծի հավելվածի 77-րդ կետի համաձայն՝ տեխնիկական շահագործման պլանային ընթացիկ նորոգման աշխատանքների կատարման համար անհրաժեշտ են մարդկային և նյութատեխնիկական ռեսուրսներ: Նշված նյութատեխնիկական ռեսուրսների նվազագույն տեսակարար նորմերը մշակվում և հաստատվում են կազմակերպության կողմից՝ համաձայնեցնելով էներգետիկայի բնագավառի ՀՀ կառավարության լիազորած մարմնի հետ, որտեղ մասնավորապես պարզաբանման անհրաժեշտություն ունեն են հետևյալ հարցերը՝
ա) ինչո՞ւ է նյութատեխնիկական ռեսուրսների նվազագույն տեսակարար նորմերի հաստատումը թողնվում կազմակերպության հայեցողությանը,
	Էներգետիկայի բնագավառը կարգավորվում է էներգետիկայի մասին օրենքով: Օրենքի առաջնային պահանջներից է տարանջատել տնտեսական գործունեության, պետական կառավարման և կարգավորման գործառույթները (հոդված 5, մաս 1, կետ գ)):
Տեսակարար նորմերի հաստատումը «Գազպրոմ Արմենիա» ՓԲԸ-ն կատարում է ՀՀ կառավարության լիազորած մարմնի համաձայնեցնելուց հետո միայն: 

	բ) ինչպե՞ս է տեղի ունենալու (ժամկետներ, ընթացակարգեր) էներգետիկայի բնագավառի ՀՀ կառավարության լիազորած մարմնի հետ համաձայնեցումը:
	Համաձայնեցումը տեղի է ունենում պաշտոնական փաստաշրջանառության միջոցով, ողջամիտ ժամկետներում:

	 4․ Նախագծի հավելվածի 814-րդ կետի վերջին նախադասության համաձայն՝ հրդեհային անվտանգության կանոնների խախտման համար մեղավոր անձինք օրենսդրությամբ սահմանված կարգով կրում են կարգապահական, վարչական կամ դատական պատասխանատվություն` կախված խախտման բնույթից և հետևանքներից. գտնում ենք, որ հրդեհային անվտանգության կանոնների խախտման համար մեղավոր անձանց պատասխանատվության հարցերին անդրադառնալը դուրս է նախագծի կարգավորման առարկայի շրջանակից և չի կարող դիտարկվել որպես գազաբաշխման համակարգի անվտանգության և շահագործման կանոն:
	Ընդունվել է:
Խմբագրվել է:

	5․Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումներն ուժը կորցրած ճանաչելու մասին հատվածը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետում: Բացի այդ, «Նորմատիվ իրավական ակտերի մասին» օրենքի 12-րդ հոդվածով համանման պահանջ նախատեսված չէ:
	Ընդունվել է:
Խմբագրվել է։


	Տարածքային զարգացման և շրջակա միջավայրի հարցերի վարչություն

	1. Նախագծով հաստատվող հավելվածի 838-րդ կետում հղում է տրվում ՀՀ կառավարության 2006 թվականի նոյեմբերի 23-ի N 1939-Ն և N 1933-Ն որոշումներին, որոնք նախատեսվում է ուժը կորցրած ճանաչել ՀՀ կառավարության 2021 թվականի ապրիլի 22-ի N 634-Ն որոշման 1-ին կետի 6-րդ և 7-րդ ենթակետերով և Վարչապետի 2022 թվականի փետրվարի 17-ի N 186-Ա որոշմամբ հաստատված հավելվածի 1-ին և 3-րդ կետերով:
	Ընդունվել է:
Խմբագրվել է:

	2Նախագծին կից ներկայացված հիմնավորման համաձայն՝ «սույն որոշման ընդունման և ՀՀ կառավարության 2004 թվականի հոկտեմբերի 29-ի N 1843-Ն ու 2005 թվականի դեկտեմբերի 22-ի N 2399-Ն որոշումներն ուժը կորցնելու անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ, քանի որ նշյալ որոշումով սահմանվում են անվտանգության կանոններ, տեխնիկական պահանջներ, այլ ոչ թե արտադրանքի անվտանգությանը վերաբերող պահանջներ, ուստի դրանք չեն կարող հանդիսանալ տեխնիկական կանոնակարգ և չեն կարող ներառվել ԵԱՏՀ 28.01.2011թ-ի N 526 որոշմամբ սահմանված արտադրանքի միասնական ցանկում։», մինչդեռ հարկ է նշել, որ ներկայացված նախագիծը գրեթե ամբողջությամբ, եթե ոչ նույնությամբ կրկնում է ուժը կորցրած ճանաչվող՝ ՀՀ կառավարության 2004 թվականի հոկտեմբերի 29-ի N 1843-Ն ու 2005 թվականի դեկտեմբերի 22-ի N 2399-Ն որոշումները: Ուստի՝ նախագիծը սույն տեսքով ընդունելը լրացուցիչ հիմնավորման անհրաժեշտություն ունի:
	Պայմանավորված «Տեխնիկական կանոնակարգման մասին» օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ՝ ՀՀ կառավարության 2021 թվականի ապրիլի 22-ի N 634-Ն որոշմամբ 2023թ. ապրիլի 23-ից ուժը կորցրած են ճանաչվելու ՀՀ կառավարության 2004 թվականի հոկտեմբերի 29-ի N 1843-Ն ու 2005 թվականի դեկտեմբերի 22-ի N 2399-Ն որոշումները, քանի որ նշված որոշումներով հաստատված կանոնակարգերը այլևս չեն կարող համարվել կանոնակարգ։ Ուստի, նոր մշակված իրավական ակտով փաստացի փոխվում է հաստատվող փաստաթղթի կարգավիճակը (անվանումը)՝ կոչվում է կանոններ, սակայն չի փոխվում բովանդակությունը (անվտանգության և շահագործման պահանջները)։
Եվ քանի որ, գազի համակարգն ունի առանձնահատկություններ ու յուրահատկություններ, և բնականաբար նոր ընդունվող իրավական ակտերը պետք է առնվազն ապահովեն գործող կարգավորումների շարունակականությունը, միաժամանակ կրելով անհրաժեշտ թարմացումներ։ Այդ իսկ պատճառով նոր իրավական ակտերն այս իմաստով չեն կարող արմատական տարբերություններ ունենալ։
Այս իմասով յուրաքանչյուր իրավական ակտում կատարվել են ըստ անհրաժեշտության և չափի լրացումներ ու փոփոխություններ՝ դրանք համապատասխանեցնելով ներկա պահանջներին։

	3․ Նախագիծն անհրաժեշտ է համաձայնեցնել Աշխատանքի և սոցիալական հարցերի և Կրթության, գիտության, մշակույթի և սպորտի նախարարությունների հետ:
	Ընդունվել է 
Ներկայացվել է կարծիքի։

	Տեսչական մարմինների աշխատանքների համակարգման գրասենյակ

	Նախագծի հավելվածի գլուխ 1-ի 7-րդ կետի համաձայն՝ կաթսաների մեքենավարների (սպասարկող անձնակազմի), գազային վառելիք օգտագործող արդյունաբերական վառարանների և ագրեգատների բանվորների, ինչպես նաև գազավտանգավոր աշխատանքներ իրականացնող բանվորների (դրանց թվում նաև եռակցողների) աշխատանքի անվտանգ մեթոդների վերաբերյալ գիտելիքների նախնական ստուգումը պետք է կատարվի ինքնուրույն աշխատանքներ կատարելը թույլատրելուց առաջ, կազմակերպության ստանդարտով սահմանված կարգով, կազմակերպությունների ղեկավարների հրամանով ստեղծված հանձնաժողովների կողմից` պետական վերահսկողության իրավասություն ունեցող տարածքային մարմնի մասնագետ տեսուչի մասնակցությամբ (ըստ հայացողության):
Նշվածի մասով հայտնում եմ, որ ՀՀ վարչապետի 2018 թվականի հունիսի 11-ի N 730-Լ որոշման հավելվածի 9-րդ կետի համաձայն՝ էներգետիկայի ոլորտում վերահսկողության իրականացումը վերապահված է Քաղաքաշինության, տեխնիկական և հրդեհային անվտանգության տեսչական մարմնին (այսուհետ՝ Տեսչական մարմին): Նույն որոշման հավելվածի 28-րդ կետի 2-րդ ենթակետի համաձայն՝ Տեսչական մարմնի կազմում գործում է 11 տարածքային բաժին, որոնք չեն հանդիսանում վերահսկողություն իրականացնող առանձին մարմիններ: Իր հերթին, Տեսչական մարմնի առանձին տարածքային ստորաբաժանումների մասնագետների ներգրավվածության վերաբերյալ նորմատիվ պահանջների սահմանումը նպատակահարմար չէ, քանի որ թույլ չի տալիս Տեսչական մարմնին անհրաժեշտության դեպքում ավելի արդյունավետ կառավարել և գործուղել իր աշխատակիցներին: 
Հաշվի առնելով վերոգրյալը՝ առաջարկում եմ Նախագծի հավելվածի գլուխ 1-ի 7-րդ կետում և Նախագծի ամբողջ  տեքստում «պետական վերահսկողության իրավասություն ունեցող տարածքային մարմնի մասնագետ» բառերը փոխարինել «պետական վերահսկողության իրավասություն ունեցող լիազոր մարմնի մասնագետ» բառերով:
Խնդրում եմ նաև Նախագիծը ևս մեկ անգամ համաձայնեցնել Տեսչական մարմնի հետ՝ Նախագծի քննության համար սահմանելով հնարավոր առավելագույն ժամկետ:
	Ընդունվել է:
Խմբագրվել է: 































Նախագծի մշակման փուլում տեղի ունեցած քննարկումներին ակտիվ մասնակցություն է ունեցել Տեսչական մարմինը։ Բացի այդ, նախագծի մշակման  վարջնականացումից հետո այն սահմանված կարգով ներկայացվել է Տեսչական մարմնին՝ համաձայնեցման, որի կարծիքն ամփոփաթերթում առկա է։ Միևնույն ժամանակ, նախագիծը սահմանված կարգով տեղադրվել է իրավական ակտերի նախագծերի հրապարակման միասնական կայքում՝ ի դրաֆտում։

	12. Կրթության, գիտության, մշակույթի և սպորտի նախարարություն
	27.01.2023թ.

	
	№ 01/20.1/1754-2023

	Առաջարկություններ ու դիտողություններ չունի:
	

	13. Աշխատանքի և սոցիալական հարցերի նախարարության
	02.02.2023թ.

	
	№ ՆՄ/ԳԽ/2214-2023

	«Գազաբաշխման համակարգի անվտանգության և շահագործման կանոնները հաստատելու մասին» հավելվածի (այսուհետ՝ Հավելված) վերաբերյալ ներկայացնում ենք հետևյալ առաջարկությունները.
1. ամբողջ Հավելվածում առաջարկում ենք «բանվորներ» և «աշխատակիցներ» բառերը (իր բոլոր հոլովաձևերով) փոխարինել «աշխատողներ» բառով (իր բոլոր հոլովաձևերով),
	Ընդունվել է:
Խմբագրվել է:

	2. ամբողջ Հավելվածում «աշխատանքային տեղում», «աշխատանքի տեղում», «աշխատատեղում» բառերը փոխարինել «աշխատավայրում» բառով,
	Ընդունվել է:
Խմբագրվել է:

	3. Հավելվածի 4-րդ կետում պարզ չէ, թե ինչ է ենթադրվում «տեխնիկական ղեկավար» ասելով։ Նույն դիտարկումը վերաբերում է նաև 78-րդ, 81-րդ, 98-րդ, 111-րդ, 156-րդ , 217-րդ, 221-րդ, 279-րդ, 322-րդ, 471-րդ, 615-րդ, 812-րդ, 908-րդ և այլ կետերին,
	Ընդունվել է:
Խմբագրվել է:

	4. Հավելվածի 6-րդ կետի 1-ին ենթակետում, 802-րդ կետում «աշխատանքային օրենսգրքի» բառերը, իսկ 20-րդ կետում «աշխատանքային օրենսգրքին» բառերը փոխարինել «աշխատանքային օրենսդությանը» բառերով, նույն կետի 2-րդ ենթակետի «կառավարության 2007թ. 580-Ն որոշման» բառերը փոխարինել «Կառավարության 2007 թվականի ապրիլի 12-ի N 580-Ն որոշման» բառերով,
	Ընդունվել է:
Խմբագրվել է:

	5. 332-րդ կետում նշվում է համապատասխան ուսուցման մասին։ Սակայն, Հավելվածից պարզ չէ, թե նշված համապատասխան ուսուցումն ում կողմից է կազմակերպվելու, 
	Ընդունվել է:
Խմբագրվել է:

	6. անհասկանալի են Հավելվածի 332-րդ և 605-րդ կետերը, որոնք ենթակա է հստակեցման և խմբագրման,
	Չի ընդունվել:
Կետերը գրված են հստակ, պարզ և ընթեռնելի: 

	7. Հավելվածի 415-րդ, 421-րդ, 436-րդ և 709-րդ կետերի «աշխատանքի անցկացման» բառերը փոխարինել «աշխատանքի կատարման» բառերով,
	Ընդունվել է:
Խմբագրվել է:

	8. Հավելվածի 812-րդ կետի 8-րդ ենթակետի, 837-րդ կետի 9-րդ ենթակետի «աշխատանքի վերջում» բառերը փոխարինել «աշխատանքի ավարտին» բառերով,
	Ընդունվել է:
Խմբագրվել է:
Խմբագրվել է նաև 873-րդ կետը:
837-րդ կետում բացակայում են «աշխատանքի վերջում» բառերը:

	9. Հավելվածի 893-րդ կետի «տաքանալու ընդմիջումները» բառերը փոխարինել «լրացուցիչ ընդմիջումները» բառերով։
	Ընդունվել է:
Խմբագրվել է:

